
GOUVÈNÈ HOCHUL ANONSE MEZI REPREZAY KONT CHOFÈ K AP KONDUI AK 
KAPASITE AFEBLI YO PANDAN FÈT 4 JIYÈ A  

  
Lapolis Eta a ak fòs de lòd lokal yo pral mennen kontwòl DWI espesyal soti 30 jen 

rive 5 jiyè  
  
  
Gouvènè Hochul te anonse jodi a ke Lapolis Eta New York pral ogmante patwouy pou 
reprime kondwit chofè ki sou, avèk kapasite afebli ak ensousyan pandan fèt 4 jiyè a. 
Peryòd kontwòl espesyal la pral kòmanse nan 6 p.m. nan vandredi 30 jen 2023 epi 
kontinye jiska 3 a.m. nan mèkredi 5 jiyè 2023.  
  
"Nou vle pou Nouyòkè yo pran plezi nan wikenn fèt sa, men nou dwe fè sa yon fason 
responsab", Gouvènè Hochul te deklare. "Lapolis Eta ak ajans fòs de lòd lokal yo pral 
yon lòt fwa soti an fòs sou wout New York yo wikenn fèt sa a epi nou gen zewo tolerans 
pou chofè kote aksyon ensousyan yo mete andanje lavi lòt moun yo epi nou pral kenbe 
moun ki fè sa yo responsab".  
  
Sirentandan Enterimè Lapolis Eta New York la, Steven A. Nigrelli, te deklare, "Kat 
jiyè gen renome pou divètisman li ak fe datifis li yo, men Nouyòkè yo ta dwe sonje ke 
plezi ka vin fatal si yo pa pran bon desizyon an. Ofisye Lapolis yo pral soti an fòs epi ap 
trè vizib wikenn fèt sa a, ap chèche chofè ki gen kapasite afebli, ki dwoge epi ki 
ensousyan ki mete lavi lòt moun andanje. Sonje byen, rakwoche telefòn nan, kondui ak 
tèt klè, swiv règ wout yo, epi jwi tan w yon fason responsab avèk fanmi ak zanmi".   
  
Komisè Depatman Veyikil a Motè (Department of Motor Vehicles) a nan Eta New 
York la ak Prezidan Komite Sekirite Sikilasyon Gouvènè (Governor's Traffic 
Safety Committee) a, Mark J.F. Schroeder, te deklare, "Youn nan gwo fason pou 
selebre endepandans ou se lè w pa janm monte yon machin ki gen yon chofè ki gen 
kapasite afebli oswa pa janm kite yon zanmi ki gen kapasite afebli kondwi. Se pou nou 
tout onore dat nesans nasyon nou an avèk mezi bon sans pou mennen nou nan 
destinasyon nou yo an sekirite: asire w ke tout pasaje yo byen an sekirite, respekte limit 
vitès la, evite distraksyon tankou itilizasyon telefòn selilè, epi fè yon plan pou rete, pran 
yon woulib oswa gen yon chofè deziyen si w ap bwè bwason ki gen alkòl".  
  
Pandan peryòd kontwòl sa a, chofè yo ka atann yo pral rankontre pwen kontwòl pou 
verifye si tèt moun yo klè ak patwouy DWI. Ofisye Lapolis yo pral chèche tou otomobilis 



ki ap itilize telefòn yo ansanm ak lòt aparèy elektwonik yo pandan yo dèyè volan. Chofè 
yo ta dwe sonje tou pou "mete yo sou kote" pou veyikil ijans ak risk ki kanpe yo lè yo ap 
vwayaje sou otowout New York yo.  
  
Ofisye Lapolis yo pral itilize alafwa veyikil Lapolis Eta ki make yo ak veyikil Ranfòsman 
Sikilasyon ak Idantite Kache yo (Concealed Identity Traffic Enforcement, CITE) nan kad 
operasyon an. Veyikil CITE yo pèmèt twoup yo idantifye pi fasilman otomobilis k ap 
itilize aparèy yo kenbe nan men yo pandan y ap kondwi yo. Veyikil sa yo ka kamonfle 
avèk machin k ap sikile chak jou yo, men yon fwa limyè ijans lan aktive moun ka 
rekonèt yo byen fasil tankou veyikil ijans.  
  
Pandan peryòd kontwòl 4 jiyè ane pase a, Ofisye Lapolis yo te bay 11,873 konvansyon 
an total ak arete 187 moun poutèt DWI epi yo te mennen ankèt sou 775 ka aksidan, ki 
gen ladan l de (2) moun mouri.   
  
Komite Sekirite Sikilasyon Gouvènè (Governor's Traffic Safety Committee, GTSC) a an 
pati finanse inisyativ 4 jiyè sa a. GTSC a ak Fondasyon STOP-DWI Eta New York la ap 
raple otomobilis yo aplikasyon mobil "Have a Plan" (Gen Yon Plan) an disponib pou 
telefòn entèlijan Apple, Droid ak Windows. Aplikasyon an ap pèmèt moun New York yo 
lokalize epi rele yon sèvis taksi oswa sèvis pataj machin epi pwograme yon lis chofè yo 
chwazi. L ap bay enfòmasyon tou sou lwa ak sanksyon kont DWI yo, epi li bay yon 
fason pou moun rapòte yon chofè ke yo sispèk ap kondwi pandan li anba enfliyans alkòl 
oswa dwòg.  
Si w kondwi sou oswa anba dwòg, ou pa sèlman riske lavi w ak lavi lòt mou, ou kan fè 
fas a arestasyon, tan prizon, ak gwo amann ak frè avoka. Yon arestasyon poutèt w ap 
kondwi apre w fin bwè alkòl, an mwayèn koute jiska $10,000.  
  
Chofè ke yo arete tou sou oswa dwoge yo ap fè fas a pèt lisans chofè yo, pi gwo tarif 
asirans yo, ak plizyè douzèn depans ke yo pa te prevwa pou frè pou avoka yo, amann 
ak depans pou tribinal yo, remokaj ak reparasyon machin yo, ak pèt tan nan travay yo.  
  
Lapolis Eta New York la ak GTSC rekòmande konsèy senp sa yo pou evite kondwi ak 
kapasite afebli:  
  

 Planifye yon fason pou retounen lakay ou an sekirite anvan ou kòmanse pran 
plezi w;  

 Avan w bwè chwazi yon chofè ki p ap bwè pou kondwi;  
 Si w nan yon kapasite afebli, itilize yon taksi, rele yon zanmi ki pa bwè oswa yon 

manm fanmi w, oswa pran transpò piblik;  
 Itilize pwogram woulib nan men moun ki pa bwè alkòl ki genyen nan kominote w 

la;  
 Si ou ta remake yon chofè ki sou oswa ki anba enfliyans alkòl sou wout la, pa 

ezite kontakte biwo lapolis lokal la.  

https://gcc02.safelinks.protection.outlook.com/?url=http%3A%2F%2Fsafeny.ny.gov%2F&data=05%7C01%7CRicardo.Pelaez%40otda.ny.gov%7Cdf002f77b40d49c5dc1c08db7990874c%7Cf46cb8ea79004d108ceb80e8c1c81ee7%7C0%7C0%7C638237433882584808%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000%7C%7C%7C&sdata=7g21G%2FywrsMf9kFJlSTlPTJ2Ex2GGva2F1efu7osAyQ%3D&reserved=0
https://gcc02.safelinks.protection.outlook.com/?url=http%3A%2F%2Fwww.stopdwi.org%2Fmobileapp&data=05%7C01%7CRicardo.Pelaez%40otda.ny.gov%7Cdf002f77b40d49c5dc1c08db7990874c%7Cf46cb8ea79004d108ceb80e8c1c81ee7%7C0%7C0%7C638237433882584808%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000%7C%7C%7C&sdata=hq%2BldeCkwqFauqg3L%2BlzXSCULlfV6Z9CSYtb6B%2BDxMY%3D&reserved=0


 Si w konnen yon moun ki pral kondwi machin oswa moto pandan li nan yon 
kapasite afebli, pran kle li epi ede l fè lòt aranjman pou li rive kote li prale a an 
sekirite.  

  
###  

